
DA GUIU SOBIELA-CAANITZ

M lis 4 da favrer 1936 a Tavau ha il stu-
dent da medicina David Frankfurter
(*1909 Croazia — T 1982 Tel Aviv) maz-
za il nazi tudestg Wilhelm Gustloff
(*1895), «Landesgruppenleiter» (LGL)
da sia partida en Svizra. lis 14 da de-
cember 1936 a Cuira ha la Dretgira
chantunala grischuna, presidiada da
I"anteriur cuss. guv. Rudolf Anton Gan-
zoni (*1865 Trieste — 11938 Cuira), sen-
tenzia Frankfurter a deschdotg onns
praschun per assassinat. Da chalonda
zercladur 1945, pia suenter la fin dal
«Reich», ha il Cussegl grond grazia
Frankfurter. Listoricher Matthien Gilla-
bert (Universitad da Friburg) ha gist de-
ditgd in cudeschet tastgabel a quai chel
numna «’affaire Gustloff» (1). Davart il
microcosmos nazi a Tavau en ils onns
trenta, pli tard pia ch’il «Zauberbergy
(1924) da Thomas Mann (1875-1955),
sa referescha Gillabert a las lavurs da
I’anteriur cuss. naz. Martin Bundi, men-
ziunond curtamain er ils interns tu-
destgs a Zuoz. Ma il giuven Romand
punctuescha dus aspects pli vasts. El
mussa co ch’il scumond federal da no-
minar in LGL nov (18 da favrer 1936)
ha paradoxalmain pussibilith a Berlin da
rinforzar linfluenza da la partida sin
I'ambassada tudestga a Berna. Gillabert
suttastritga plinavant la relevanza da la
lavur infurmativa davart il nazissem fa-

Tavau, 4 da favrer 1936

Sguard nov sin in omicidi ed in truament

tga d’Eugen Curti (1865-1951), schen-
der da l'anteriur pres. fed. Ludwig For-
rer (1845-1921) ed advocat da Frank-
furter al process da Cuira. La conclu-
siun dal cudeschet fa endament I’assas-
sinat a Paris dal diplomat nazi Ernst
Eduard vom Rath tras il giuven gidieu
da derivanza polaca Herschel Gryn-
szpan (1938).

L'acziun da Giuseppe Motta
1935 han dus parlamentaris federals fatg
attent a 'activitad da Gustloff en Svizra,
Pemprim il cusseglier basilais dals chan-
tuns Ernst Thalmann (pld), ma cunzunt
cuss. naz. Gaudenz Canova (* 1887 Do-
mat — T 1962 Cuira, ps). Il procuratur
federal ha dentant manegia ch’ins na
possia renfatschar nagut a Gustloff, ch’el
«respectia las leschas svizras e fetschia
per cumond a las autoritads» (p. 28).
Lattentat ha fatg ina ferma impressiun.
«Il di suenter ha il schef da la diploma-
zia svizra [Giuseppe Motta (1871-
1940)] tramess in telegram da condola-
ziun a la vaiva da Gustloff, via Weiszi-
cker, represchentant da Germania a Ber-
na» (p. 46). Motta ha plinavant lubi al
radio tudestg da transmetter directa-
main il funeral da la clinica Alexander-
platz (Tavau) «e da duvrar perquai il ma-
terial tecnic svizzer da transmissiun» (p.
40). Da l'autra vart ha il Cussegl fede-
ral, resguardond la Partida naziunalso-
cialista sco in’organisaziun privata, scu-

manda da nominar in LGL nov per suc-
ceder a Gustloff en Svizra. Las funcziuns
da propaganda dal barmier ha pia surpi-
glia '«Auslandorganisation» da la parti-
da, vegnind adaquella da dominar 'am-
bassada tudestga a Berna. Dal'autra vart
temeva Motta ina sentenza da la Dretgi-
ra chantunala grischuna che fetschia
donn als interess svizzers areguard la
Germania. I para chel haja infurma
Ganzoni da ses quitads tras il parsura da
la Partida conservativa grischuna, cuss.
naz. Johann Bossi {*1874 Trieste —
11956 Cuira): «En ina brev confidenzia-
la da lentschatta november [1936]
menziuna Bossi in raschieni cun Ganzo-
ni, (...) suttastritgond d’avair discurri en
num da Motta. Ganzoni duai avair em-
permess da far il pussaivel, aifer ils cun-
fins da sia incumbensa, per evitar ch’il
process donnegia la Germania» (p. 76).

La vardad triumfescha

Uschia ési daventa. «Ladvocat Curti
n’ha betg pudi cuntanscher ina debatta
davart la politica da la Germania naziu-
nalsocialista. La sentenza finala ha men-
ziuna las persecuziuns tudestgas encun-
ter ils gidieus mo sco fatg lateral, senza
connex direct cun I'omicidi» (p. 90).
Dentant ha Curti rapporta da lezs mal-
fatgs, e quai gist suenter 'olimpiada da
Berlin, vasta operaziun da propaganda.
«El ha publitga las perditgas dals survi-
vents dals champs da concentraziun, fo-

tografias da turments encunter gidieus
tudestgs, reproducziuns da placats nazis
(...). La precisiun e temprivadad da lez
inventari fa oz impressiun. Curti decle-
ra ils fundaments da Pantisemitissem
tudestg, sa basond sin ils programs da la
partida ed ils discurs da ses dignitaris.
El descriva 'exclusiun dals gidieus da la
vita economica e sociala tudestga, basa-
da sin las leschas da Niirnberg cun tut
sias brutalitads. El analisescha la sort
dals uffants e dals veterans giudaics dis-
famads» (pp. 89-90). Anc mender &si
vegnl 1938 suenter I'assassinat da vom
Rath, cur cl’il reschim ha arranscha po-
groms, I'uscheditga «Kristallnacht», en
blers lieus dal pajais. Pir 31 onns suen-
ter han ins da ins sguard nov sin quels
schabetgs dals onns trenta: «1969,
grazia a l'acziun cuminaivla da Paul
Schmid-Ammann e dal cineast Rolf Lys-
5y, ha la dretgira da Cuira stgassa il scu-
mond da dimora, per che Frankfurter
possia turnar en Svizra. El ha fatg insa-
quants referats ed ¢ turnd a Tavau. 1975
ha'l pudi vesair il film da Lyssy, ,Kon-
frontation’, (...) listorgia da ses atten-
tat. El ha contribui a lez lung film cun
sia preschientscha en la davosa sequen-
za dal film, ma cunzunt cun blers ra-
schienis cun Lyssy e cun il bab da Her-
schel Grynszpan» (p. 116). E il Gri-
schun mo la culissa muntagnarda da
quel passd? Na, era Rumantschs han
mussa colur en fatscha als nazis. In d’els

chatt

rumantsch-grischun.ch

¢ std Gaudenz Canova, il qual, sco pre-
sident dal Cussegl grond en november
1940, ha fatg in discurs memorabel:
«Nus n’astgain mai violar nossa con-
scienza ed ans laschar surmanar da ren-
conuscher in entiert tacitamain u schi-
zunt expressivamain sco dretg» (2). In
auter & sta noss nunemblidaivel Reto
Caratsch (1901-1978), anteriur corre-
spundent dala «NZZ» a Berlin sut il na-
zissem, il qual resumescha cun fina iro-
nia il cumia da Frankfurter da sia pra-
schun grischuna suenter la capitulaziun
tudestga: «Eir a Berna sune da lavis
chal pan briin saja uossamé gid d’mo-
da, e cha neir cun stoffas da mussolina
nus dess pii ir per las louvas. Siin que
accumplescha nos Grand Cussagl iin
act da bravura. Unanimamaing decida’l
d’avrir il portel dal Sennhof e da lascher
liber a Frankfurter chi es per furtiina
auncha vivaint, gia cha’ls microbs sun
stos pii misericordiaivels cu ils gii-

dischs» (3).

1) Matthieu Gillabert, La propagande nazie en
Suisse. Losanna (Presses polytechniques et
universitaires romandes, ISBN 978-2-88074-
772-5) 2008.

2) Cita en: Martin Bundi, Bedrohung,
Anpassung und Widerstand. Cuira (Verlag
Biindner Monatsblatt/Desertina) 1996, p. 124.

3) Reto Caratsch, Quvras. Zernez
(Ediziuns dal Chardun) 1983.
Venal tar Jacques Guidon, Zernez.

